ՏԵՂԵԿԱՆՔ-ՀԻՄՆԱՎՈՐՈՒՄ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Նախագծի ընդունման անհրաժեշտությունը.

Երևան քաղաքի Մալաթիա-Սեբաստիա վարչական շրջանի Լենինգրադյան փողոցի N16 հասցեի վարչական շենքի՝ որպես կառավարման կենտրոնի վերակառուցման աշխատանքների ձեռքբերման նպատակով՝ Երևանի քաղաքապետարանի և «ԲԻԼԴՐ ՔՆՍԹՐԱՔՇՆ» ՍՊ և «ԲԻԴԵՔ» ՍՊ ընկերությունների (Կոնսորցիում) միջև 2023 թվականի փետրվարի 3-ին կնքված կապալային աշխատանքների կատարման N «ԵՔ-ԲՄԱՇՁԲ-23/21» ծածկագրով գնման պայմանագրի 1.2-րդ կետով նախատեսված աշխատանքները սկսվում են պայմանագիրն ուժի մեջ մտնելուց հետո և կատարման ժամկետը սահմանվում է՝ համաձայն Հավելված 2-ի: 
Հավելված 2-ի համաձայն՝ պայմանագրով նախատեսված աշխատանքները սկսվում են շինարարական աշխատանքների և տեխնիկական հսկողության ծառայությունների մատուցման պայմանագրերը (ֆինանսական միջոցների տրամադրման համաձայնագրերը) ուժի մեջ մտնելու օրը, իսկ ավարտը նախատեսված է 240-րդ օրացուցային օրը՝ 22.11.2023 թվականը ներառյալ: 
Կնքված պայմանագրի շրջանակներում Կապալառուի կողմից չի կատարվել Երևան քաղաքի Մալաթիա-Սեբաստիա վարչական շրջանի Լենինգրադյան փողոցի N16 հասցեի վարչական շենքի՝ որպես կառավարման կենտրոնի վերակառուցման աշխատանքները, քանի որ վերոնշյալ հասցեն ապօրինի կերպով բնակեցված է և բնակիչները հրաժարվել են Երևան քաղաքի Մալաթիա-Սեբաստիա վարչական շրջանի Լենինգրադյան փողոցի N16 հասցեի վարչական շենքը ազատելու պահանջից:  
Երևանի քաղաքապետարանի աշխատակազմի հանդիպումների ընթացքում կողմերի միջև շենքն ազատելու վերաբերյալ ձեռք է բերվել համաձայնություն:
Հիմք ընդունելով վերոշարադրյալը և այն հանգամանքը, որ կնքված պայմանագրի շրջանակներում Կապալառուի կողմից հնարավոր  չի եղել կատարել պայմանագրով նախատեսված աշխատանքներն, ուստի անհրաժեշտություն է առաջացել N «ԵՔ-ԲՄԱՇՁԲ-23/21» ծածկագրով գնման պայմանագրի շրջանակներում երկարաձգել աշխատանքների կատարման  վերջնաժամկետը: 

       2. Նախագծի մշակման գործընթացում ներգրավված ինստիտուտներն և անձինք.
Նախագիծը մշակվել է Երևանի քաղաքապետարանի աշխատակազմի կողմից:
3. ՀՀ պետական և տեղական ինքնակառավարման մարմնի բյուջեներում եկամուտների և ծախսերի ավելացման կամ նվազեցման վերաբերյալ.
«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունմամբ՝ ՀՀ պետական և տեղական ինքնակառավարման մարմնի բյուջեներում եկամուտների և ծախսերի  էական ավելացում կամ նվազեցում չի նախատեսվում:
4. Նախագծի ընդունման առնչությամբ ընդունվելիք այլ իրավական ակտերի ընդունման կամ դրանց անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետության կառավարության որոշման նախագիծը չի բխում ռազմավարական փաստաթղթերից:





